
VENDIM
Nr. 654, datë 12.11.2025

PËR NJË NDRYSHIM NË VENDIMIN NR. 45, DATË 29.1.2014, TË KËSHILLIT
TË MINISTRAVE, “PËR KALIMIN NË ADMINISTRIM TË MINISTRISË SË

BUJQËSISË DHE ZHVILLIMIT RURAL TË FONDIT TË TOKËS BUJQËSORE TË
ISH-NDËRMARRJEVE BUJQËSORE DHE ISH-INSTITUCIONEVE KËRKIMORE-
SHKENCORE TË KËSAJ MINISTRIE, AKTUALISHT NË DISPOZICION TË

AGJENCISË SË KTHIMIT DHE KOMPENSIMIT TË PRONAVE”, TË
NDRYSHUAR

Në mbështetje të nenit 100 të Kushtetutës dhe të neneve 8, pika 3, e 13 të ligjit nr. 8743,
datë 22.2.2001, “Për pronat e paluajtshme të shtetit”, të ndryshuar, me propozimin e
Kryeministrit, Këshilli i Ministrave

VENDOSI:

1. Në pikën 1, të vendimit nr. 45, datë 29.1.2014, të Këshillit të Ministrave, “Për kalimin
në administrim të Ministrisë së Bujqësisë dhe Zhvillimit Rural të fondit të tokës bujqësore të
ish-ndërmarrjeve bujqësore dhe ish-institucioneve kërkimore-shkencore të kësaj ministrie,
aktualisht në dispozicion të Agjencisë së Kthimit dhe Kompensimit të Pronave”, të
ndryshuar, pas fjalisë së parë shtohet fjalia, me këtë përmbajtje:

“Sipërfaqja prej 172.8219 (njëqind e shtatëdhjetë e dy pikë tetëmijë e dyqind e
nëntëmbëdhjetë) ha, pjesë e sipërfaqes 18 076 (tetëmbëdhjetë mijë e shtatëdhjetë e gjashtë)
ha, është sipas formularëve, 3 (tre) fletë, dhe plan-rilevimeve, 25 (njëzet e pesë) fletë, që i
bashkëlidhen këtij vendimi dhe janë pjesë përbërëse të tij.”.

2. Ngarkohen Ministria e Bujqësisë dhe Zhvillimit Rural dhe Agjencia Shtetërore e
Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

ZËVENDËSKRYEMINISTËR
Belinda Balluku

